
“Adapun kemudian daripada itu, maka tatkala adalah hijrah Nabi salla
Allah alayhi wa sallam dua ratus lima puluh sembilan tahun kemudian
daripada seribu tahun, maka sanya menuntut kepada aku oleh
setengah taulanku yang tiada mengetahui kitab Arab akan
bahawasanya aku surat akan suatu risalah atas mazhab imam kita
Shafie radiya Allah ‘anhu dengan bahasa Jawi pada menyatakan hukum
menyembelih serta menyatakan bersalahan antara segala kata ulama...
Maka aku perkenankan akan dia dan jika tiada aku ahli bagi yang
demikian itu sekalipun kerana pendek ilmuku. Dan aku tawakal atas
Allah Taala mudah-mudahannya menjadi sebab bagi masuk syurga
dengan sebab demikian itu dan menjadi sentosa daripada neraka yang
dijanjikan di dalam hadis...” (MS301: ff.1v., MSS3353, ML479).





Ketahui olehmu bahawasanya segala binatang itu terbahagi kepada tiga
bahagi:

Pertama, barang yang tiada halal sekali-kali sama ada ia disembelih
atau tiada, dan sama ada ia hidup atau mati, iaitu segala binatang yang
haram dimakan akan dia seperti ular dan lainnya daripada segala
binatang haram.

Kedua, barang yang halal semata-mata sama ada ia hidup atau mati,
dan sama ada ia disembelih atau tiada, iaitu ikan dan belalang.

Ketiga, barang yang halal dengan disembelih dan haram ia dengan
tiadanya, iaitu kerbau dan lembu dan kambing dan barang sebagainya
daripada segala binatang yang halal.



Syahadan, telah muafakatlah segala mazhab atas halal unta dan kerbau
dan lembu dan kambing dan biri-biri. Dan lagi muafakatlah segala
mazhab akan halal tiap-tiap burung yang tiada menerkam dengan kuku
melainkan yang datang nas pada Syarak akan haramnya. Dan demikian
lagi, muafakat segala mazhab akan halal arnab. Dan demikian lagi,
muafakat segala mazhab akan bahawasanya yang halal daripada
perburuan laut itu ikan jua.

Dan demikian lagi, muafakat segala mazhab atas suci jalālah yakni
binatang yang halal yang dimakan najis apabila menahani serta
digembala akan dia dengan diberi makanan yang suci, dan jadi halal
dagingnya tatkala itu pada mazhab Imam Aḥmad ibn Ḥanbal, dan jadi
hilang makruh pula pada mazhab imam kita Shāfi‘ī dan Ḥanafī dan
Mālik.



Dan lagi, muafakat segala mazhab akan lama masa digembala akan
unta dan kerbau dan lembu yang makan najis itu empat puluh hari
lamanya, dan ayam itu tiga hari lamanya, dan kambing dan biri-biri itu
tujuh hari lamanya. Dan demikian lagi, muafakat segala mazhab atas
harus memakan bangkai tatkala darurat.

Adapun pada mazhab Imam Shāfi‘ī dan Ḥanbalī dan Abū Yūsuf dan
Muḥammad, muafakat mereka itu atas halal kuda, dan haramlah ia
pada mazhab Ḥanafī, dan makruh ia pada mazhab Mālik.

Adapun keldai negeri dan baghal, pada mazhab Ḥanafī dan Shāfi‘ī dan
Ḥanbalī haramlah ia, dan makruhlah ia pada mazhab Mālik. Adapun
pada mazhab Ḥasan al-Baṣrī, halallah dimakan baghal jua, dan halal
keldai negeri pada mazhab Ibn ‘Abbās raḍiya Allāh ‘anhu.



Syahadan, adalah bagi menyembelih itu empat rukun. Rukun yang
pertama, orang yang menyembelih. Dan syarat padanya itu tiga
perkara.

Syarat yang pertama, bahawa adalah ia halal bagi kita berkahwin
dengan dia iaitu orang yang Muslim dan kafir Ahl al-Kitāb iaitu Yahudi
dan Nasrani. Dan haramlah dimakan sembelihan orang yang murtad
dan kafir Majusi dan wathanī dan yang masuk kepada agama Yahudi
atau Nasrani kemudian daripada dimansuh agamanya dan orang yang
syak akan halalnya. Dan demikian lagi, sembelihan hamba perempuan
kafir Ahl al-Kitāb, tetapi kata Imam Nawawī di dalam Minhāj, halallah
ia.



Masalah:

Jikalau memutuskan oleh binatang yang buas akan kambing umpamanya
daripada bawah halkum atau di atasnya, kemudian maka kita sempurnakan
sembelihnya barang yang tinggal daripadanya atau daripada tempat yang
lain, nescaya haramlah ia dimakannya.

Syarat yang kedua, hendaklah ia mumaiyiz. Adapun sembelihnya orang yang
gila dan kanak-kanak yang belum mumaiyiz dan orang yang mabuk, maka
qawl yang muktamad pada mazhab Shāfi‘ī hal keadaan muafakat dengan
mazhab Ḥanafī haramlah ia kerana bahawasanya qaṣad mereka itu tiada sah.
Dan pada qawl yang daif, halallah ia. Kata Syeikh Ibn Ḥajar: makruh jua.
Inilah qawl yang muktamad. Kata Ṣāḥib al-Tahdhīb (al-Baghawi): Dan jika
ada bagi orang yang mabuk itu qaṣad dan bagi orang yang gila itu sekurang-
kurang mumaiyiz, nescaya halallah ia dengan tiada khilaf.



Syarat yang keempat, hendaklah ada ia hayat mustaqirrah yakni hidup yang
tetap. Adapun hayat itu terbahagi ia kepada tiga bahagian.

Pertama, hayat mustamirrah namanya, iaitu hidup yang berkekalan tiada
keluar nyawanya melainkan dengan disembelih pula atau lainnya seperti
ditikam.

Keduanya, hayat mustaqirrah namanya, iaitu hidup yang tetap yakni yang
kekal padanya penglihatan dan pendapatnya dan bersuara dan bergerak-
gerak yang ikhtiyārī. Maka diketahui yang demikian itu dengan beberapa
alamat yang ghalib pada zannya akan hidupnya. Dan setengah daripadanya
terpancar-pancar darahnya kemudian daripada putus halkum dan merihnya.
Dan setengah daripadanya hangat mulutnya dan hidungnya dan bersuara
halkumnya.



Kata Syeikh Ramlī di dalam Nihāyah: Memadai pada alamat hayat
mustaqirrah itu bergerak-gerak yang sangat. Dan jika syak adakah hayat
mustaqirrah atau tiada, nescaya haramlah ia. Kata Syeikh Abū Ḥāmid dan
Ṣāḥib al-Bayān: Bahawasanya hayat mustaqirrah itu barang yang dapat
hidup kemudiannya sehari atau dua hari. Maka qawl ini daif tiada dapat
dipegang akan dia. Kata Ṣāḥib al-Shāmil: Bermula hayat yang bukan
mustaqirrah itu jikalau ditinggal akan dia, nescaya mati ia sekarang itu.

Ketiga, harakat madhbūḥ iaitu hidup yang tiada padanya penglihatan dan
tiada pendapatnya dan tiada bersuara dan tiada bergerak-gerak yang
ikhtiyārī padahal ditahkikkan hidupnya.



“Kata yang empunya karangan ‘afa Allah Taala ‘anhu iaitu hamba yang
sangat berkehendak kepada Allah Taala yang Amat Kaya iaitu Abbas
namanya, Aceh nama negerinya, Shafie nama mazhabnya, Khalwati
nama tarekatnya, Masjid Ulee Susu nama tempat kediamannya... dan
adalah selesai daripada resam risalah ini di dalam negeri Mekah yang
mulia dan tahun yang kesembilan dan lima puluh dan dua ratus
kemudian daripada seribu tahun daripada hijrah Nabi salla Allah alayhi
wa sallam pada hari yang kedelapan daripada bulan Rabi‘ al-Thani
kemudian daripada sembahyang zuhur. Dan kami pohon kepada Allah
Taala akan bahawa mengurniai atas kami dengan qabul dan bahawa
menjadi akan dia semata kerana zat-Nya yang Mulia. Hai Tuhanku!
Ampun oleh-Mu kiranya bagi kami dan bagi dua ibubapa kami dan bagi
segala kekasihan kami dan bagi yang sekampung dengan kami sekalian
Muslim. Dan rahmat Allah atas penghulu kami Nabi Muhammad dan
atas segala keluarganya dan segala sahabatnya sekaliannya mereka itu.
Intaha, tammat”.



Kitab al-Sayd
wa al-Zaba’ih



Kashf al-Litham karya
Syeikh Zainal Abidin
al-Fatani (Tuan Minal)



Sekian

Terima kasih

mustaqim@usim.edu.my

mailto:mustaqim@usim.edu.my

